
O traballo social con enfoque ecosocial: un
aliado para unha transicion xusta

Francisco-Xabier Aguiar Fernandez*

Estamos vivindo un momento histérico cunha crise multidimensional de civilizacién sen precedentes que ameaza
a existencia da vida do planeta, e que pon en evidencia a interseccién entre os aspectos ambientais, econémicos
e sociais da sustentabilidade, ou entre a xustiza social e ambiental. Isto interpela con caracter urxente o traballo
social hexemonico a desenvolver un enfoque ecosocial con perspectiva critica e politizada en todos os seus niveis
e ambitos, e a potenciar a participacion e a visibilidade das practicas ecosociais como un ambito profesional
emerxente. Para iso, necesitase tamén construir alianzas con organizacions, movementos e colectivos que se
baseen en practicas comunitarias e de activismo ecoloxista.

Persoas participantes das | Xornadas de Traballo Social Eco-social - Traballo Social

Vulnerabilidade social e inxustiza ambiental

A Facultade de Educacion e Traballo Social da Universi-
dade de Vigo acolleu o pasado mes de marzo de 2024 a
celebracién das | Xornadas de Traballo Social Eco-social.
Os obxectivos foron os de analizar os principais elemen-
tos e retos do paradigma ecosocial no traballo social,
reflexionar sobre os distintos aspectos presentes na
crise sistémica (clima, territorio, enerxia, alimentacion,
producién e consumo, relaciéns e coidados...) e as suas
interseccions co traballo social, asi como examinar cales
deben ser as achegas desta disciplina a unha transicién
sistémica xusta. As xornadas contaron cunha ampla
participacion de profesorado, alumnado e profesionais
do Traballo Social, pero tamén con conferenciantes e
especialistas de diversos ambitos e organizaciéns, entre
elas ADEGA.

Os patrons de explotacién que empobrecen o planeta
e alimentan a crise ambiental poden ser vistos como os
mesmos patréns, valores e crenzas cos cales se produce
a explotacion das persoas. Desde o traballo social tense
evidenciado a interseccién existente entre desigualdade,
vulnerabilidade e inxustiza ambiental, especialmente
nas poboaciéns e comunidades que viven na pobreza

(Aguiar e Lombardero, 2020; Coates, 2003; Gray, Coates
e Hetherington, 2013; Peeters, 2012). Por exemplo,
o traballo social ten un importante papel no impacto
social do quecemento global e nos seus elevados custos
a gran escala para as familias e as comunidades. Alglns
destes efectos son os desprazamentos de persoas por
falta de alimentos, auga ou vivenda, ou o incremento da
mortalidade en grupos vulnerables.

Por outra parte, as persoas con menos recursos
econdémicos ou capital social poden verse con maior
facilidade forzadas a aceptar situacidons ou vivir con
riscos que serian inaceptables para outras persoas.
Tamén cdmpre resaltarmos a importancia do contexto
ao considerar a transicion: o rol dos actores, as
multiples construciéns de significados, as relaciéns de
poder e a comprensiéon dos variados camifios cara &
sustentabilidade. O forte foco do traballo social nos
dereitos humanos, a xustiza social e o apoderamento
das comunidades proporciona unha base soélida para
participar nos procesos colaborativos, creativos, locais e
internacionais requiridos polas practicas socioambientais.
Daquela, a cuestién formulase nos seguintes termos: que
pode facer especificamente o traballo social nas suas
intervencions e practicas a nivel micro e macro?

Dominelli (2012), autora do libro Green Social Work
(traballo social verde), sinala que o traballo social debe
ter un interese particular en abordar os problemas
ambientais como parte integral do seu mandato diario
se quere manter o seu compromiso coas sociedades
contemporaneas. £ urxente que estas/es profesionais
teflan en conta a formacion, investigacion e practica
das cuestions da degradacién ambiental, a prevencion
de desastres e a preparacion das comunidades para
afrontar estes eventos e a construcion dun sistema de
resposta sucesivo.

O que caracteriza o traballo social ecosocial

Asi, un papel importante é o de facer visible como a
sustentabilidade planetaria é irreconciliable cos valores
imperantes do capitalismo actual, e que isto s6 sera
posible na medida en que as institucidns promovan
unha verdadeira xustiza social e ambiental (Aguiar e
Lombardero, 2020). Asi mesmo, o reto formulado implica
desafiar as universidades para que formen profesionais
nunha nova visién do mundo; é dicir, outras formas de
pensar e abordar as necesidades, os problemas, e as
suas respostas.

De xeito moi resumido, pode dicirse que os elementos
que caracterizan o traballo social ecosocial son: i) unha
visién holistica e relacional do mundo, no que todas as
formas de vida son interdependentes e dependentes da
terra, o que cuestiona a dicotomia entre cultura e na-
tureza, e entre medio social e biofisico; ii) o reforzo das
bases ético-politicas da profesién e a reivindicaciéon de
que a xustiza climatica é unha parte mais das politicas
sociais; iii) unha visidon ecoldéxica do mundo baseada na
complexidade e na diversidade; iv) o recofiecemento dos
limites bioldxicos e dos recursos naturais da terra e de
que a economia pode ser estable sen depender do in-
cremento do consumo; v) un pensamento global, pero
baseado en acciéns nas comunidades locais, con maior
integracion entre os niveis micro e macro; e vi) unha
ética ecoldxica baseada na idea do destino comun e o
recofiecemento da vulnerabilidade humana, entroncado
coa ética do coidado e o eco-feminismo.

Ainda que este enfoque do traballo social non esta
suficientemente desenvolvido, especialmente no Estado
espafiol ou na Galiza, o certo é que nos ultimos anos
fixose mais central no discurso da disciplina. A Axenda
Global para o Traballo Social e o Desenvolvemento
Social 2012-2016 (Federacién Internacional de
Traballadores Sociais, Asociacion Internacional de
Escolas de Traballo Social e Consello Internacional
para o Benestar Social), recofieceu que a saude e o
benestar da poboacién sofren como consecuencia das
desigualdades e ambientes insostibles relacionados
co cambio climatico, a contaminacion, os desastres
naturais, as guerras ou a violencia, e que o traballo
social deberia priorizar os esforzos para traballar cara a
sustentabilidade ambiental.

Dentro dos avances que se estan a experimentar, o 17
de abril de 2024 celebrouse en Malaga o V Congreso
Internacional de Traballo Social CIFETS, no marco do
cal se formou o grupo promotor do Traballo Social
Ecosocial en Espafia, a través dun manifesto ao que se
adheriron a estrutura profesional (Consejo General del
Trabajo social) e a académica (Asociacion Universitaria

de Traballo Social AUETS). Este fito supon un importante
compromiso e xermolo para o desenvolvemento da
investigacién, docencia e practica profesional do traballo
social ecosocial nos vindeiros anos.

Desenvolvemento comunitario e individual

Amaioriadas practicas actuais céntranse no nivel macro,
principalmente na politica social e no desenvolvemento
comunitario, pero tamén no nivel micro ou individual.
Os cofiecementos propios da disciplina deben pofierse
ao servizo das persoas e das comunidades na abordaxe
dos procesos de exclusién social e empobrecemento,
ou para promover a participacion nas politicas
sociais que pofian as persoas no centro nos ambitos
agroalimentario, enerxético, inmobiliario e econdmico,
asi como as metodoloxias de construcion grupal e
comunitaria para a organizacion colectiva da cidadania,
especialmente para a inclusion de colectivos que
doutro xeito poderian quedar excluidos. Incorporar
o medio natural nos espazos de relacion do dia a dia,
nas avaliaciéns dos impactos sociais e intervenciéns
individuais ou grupais; promover resiliencia e practicas
sustentables; impulsar a prevenciéon, o coidado e
a recuperacion do contorno biofisico; colaborar
con outros grupos ou organizaciéons, ou recofiecer
e acompafar as voces silenciadas no proceso de
transicion ecosocial son sé algunhas das estratexias
a seguir. Neste senso, o traballo social ten o reto de
incorporar a xustiza climatica como unha dimensién
importantisima na defensa dos dereitos das persoas e
das comunidades.

Servizos Sociais e organizacions ecoloxistas

Por outra banda, observamos que existe unha descon-
exioén bastante incomprensible entre os Servizos Sociais
e as organizacions de accién social, nas que é habitual
a presenza de traballadores/as sociais, pero moi pouco
significativa a presenza das organizaciéns ecoloxistas.
O exemplo da politica devastadora de parques edlicos
na Galiza, ou a ameaza que supén a monstruosidade do
proxecto da macrocelulosa de Altri, debe facernos re-
flexionar sobre a importancia de que as organizacions
sociais traballen en conxunto coas organizacions ecolox-
istas, co obxectivo de xerar mais espazos de encontro
e didlogo e de impulsar proxectos e acciéons conxuntas
que aborden de xeito integral os problemas sociais e
ambientais. O traballo social, que necesariamente debe
ser ecosocial, sera sen dubida un gran aliado para a
abordaxe dos retos que temos por diante.

